
1. Ընթացիկ իրավիճակը և խնդիրները
	2022 թվականին ՀՀ քաղաքաշինության կոմիտեի մի շարք կարիքների բավարարման նպատակով անհրաժեշտությունն է առաջացել ներկայացնել ՀՀ կառավարության որոշման նախագիծը․
- ՀՀ քաղաքաշինության կոմիտեի նախագահի տեսա և հեռախոսակապը ՀՀ վարչապետի և ՀՀ կառավարության անդամների հետ իրականացվում է IP hեռախոսի միջոցով (մոդել՝ Polyqom WWX 1500)։ Նշված սարքի խափանմամբ պայմանավորված՝ անհրաժեշտություն է առաջացել գնել նորը։ Սարքի արժեքը կազմում է 600,0 հազար դրամ։
Հեռախոսային սարքի գնումը նախատեսվում է իրականացնել «Գնումների մասին» ՀՀ օրենքի 23-րդ հոդվածի 1-ին կետի 4-րդ ենթակետի և ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության  2011 թվականի փետրվարի 10-ի թիվ 168-Ն որոշումն ուժը կորցրած ճանաչելու մասին» թիվ 526-Ն որոշմամբ հաստատված կարգի 23-րդ կետի 1–ին ենթակետի համաձայն՝ մեկ անձ (ՄԱ) ընթացակարգով:
	- աշխատանքային գործընթացով պայմանավորված անհրաժեշտությունն է առաջացել ձեռքբերել թվով 5 հատ սմարթ քարտեր կարդացող սարք (5*6000դրամ=30,0 հազար դրամ),
	- ՀՀ քաղաքաշինության կոմիտեի համակարգչային տեխնիկան հին է և աշխատանքային գործընթացի ընթացքում պարբերաբար առաջանում են խնդիրներ։   Կոմիտեի բնականոն աշխատանքային պրոցեսն ապահովելու նպատակով անհրաժեշտություն է առաջացել համակարգչային տեխնիկան համալրել նորերով:
Խնդրի կարգավորման նպատակով նախատեսվում է Կոմիտեի   կազմակերպած գնումների ընթացակարգերի արդյունքում ձևավորված տնտեսումներից 1158,0 հազար դրամ  գումարի խնայողությունն ուղղել համակարգչային տեխնիկայի ձեռքբերմանը (3*386000դրամ=1158,0 հազար դրամ),
	- Կոմիտեի պատվիրատվությամբ իրականացվող «Նորմատիվատեխնիկական փաստաթղթերի մշակում  և տեղայնացում»	միջոցառման գծով անհրաժեշտ է 2022 թվականի ՀՀ պետական բյուջեով հատկացված գումարներին լրացուցիչ ֆինանսավորել ևս 9474,5 հազար դրամ գումարով, այդ թվում՝
	- Քաղաքաշինություն. Քաղաքային և գյուղական բնակավայրերի հատակագծում ՀՀ շինարարական նորմերի լրամշակման համար 5000,0 հազար դրամով:  
2021 թվականին կնքվել է ՀՀՔԿ-ԳՀԱՇՁԲ-21/39 պայմանագիրը՝ 6000,0 հազար դրամ գումարի չափով։ Հաշվի առնելով այն հանգամանքը, որ փաստաթղթի վերանայման աշխատանքները նախատեսվում է ավարտել մինչև բյուջետային տարվա ավարտը, սակայն 2022 թվականի հատկացումներում նշված նորմերի մշակման համար նախատեսվել է ընդամենը 1000,0 հազար դրամ : Վերը նշված պայմանագրի ֆինանսական պարտավորությունը կատարելու համար անհրաժեշտ է ևս  5000,0 հազար դրամ:
	- Հիդրոտեխնիկական կառուցվածքներ. Հիմնական դրույթներ   ՀՀ շինարարական նորմերի լրամշակման համար՝ 4747,5 հազար դրամով։
       ՀՀ կառավարության 2021-2026 թվականների ծրագրից բխող «Պոչամբարների տեխնիկական անվտանգության ապահովում, որը ենթադրում է պոչամբարների կառուցման արդի, գիտահենք և լավագույն փորձին համահունչ չափանիշների և պահանջների մշակում, որոնք պետք է ամրագրվեն օրենսդրական և ենթաօրենսդրական ակտերում» դրույթն իրացնելու անհրաժեշտությամբ Կոմիտեի կողմից ՀՀՔԿ-ԳՀԱՇՁԲ-21/40 ծածկագրով գնման ընթացակարգի շրջանակներում 2021 թվականին հայտարարվել է «ՀՀՇՆ 33-01-2014 Հիդրոտեխնիկական կառուցվածքներ. Հիմնական դրույթներ»  շինարարական նորմերի լրամշակման աշխատանքների մրցույթը՝ որը, ոչ մի հայտ չներկայացվելու հիմքով, չի կայացել: Նշված փաստաթղթի լրամշակման աշխատանքները կրկին գնման են ներկայացվել  2022 թվականի հունվարի 24-ին՝ 6000,0 հազար դրամ ընդհանուր արժեքով: 
        2022 թվականի պետական բյուջեով նշված աշխատանքների համար նախատեսվել է ընդամենը  1252,50 հազար դրամ: Լրացուցիչ պահանջվող գումարը կազմում է 4747,5 հազար դրամ:

	Միաժամանակ Կոմիտեի պատվիրատվությամբ իրականացվող ծրագրերի գնման գործընթացի արդյունքում առաջացել է 11535,5 հազար դրամի տնտեսում, որից՝
 «Նորմատիվատեխնիկական փաստաթղթերի մշակում  և տեղայնացում» նշված միջոցառման շրջանակներում՝ 1447,5 հազար դրամի,
«Միկրոռեգինոալ մակարդակի համակցված տարածական պլանավորման փաստաթղթերի նախագծերի մշակում» միջոցառման շրջանակներում՝ 10088,0 հազար դրամի։
Հաշվի առնելով վերոգրյալը՝ առաջարկվում է կազմակերպված գնումների ընթացակարգերի արդյունքում ձևավորված տնտեսումներից 11535,5 հազար դրամ  գումարն ուղղել վերը նշված կարիքների բավարարմանը՝ վերաբաշխում կատարելու միջոցով։
ՀՀ կառավարության որոշման նախագիծը մշակվել է հիմք ընդունելով ՀՀ կառավարության 2021 թվականի դեկտեմբերի 23-ի N 2121-Ն որոշմամբ հաստատված «ՀՀ կառավարությանն օրենքով վերապահված իրավասությունների շրջանակներում բյուջետային հատկացումների գլխավոր կարգադրիչների գծով ՀՀ տվյալ տարվա պետական բյուջեով նախատեսված հատկացումների վերաբաշխումների, միջեռամսյակային տեղաշարժերի, բյուջետային ծրագրերի միջոցառումները կատարող պետական կառավարման համապատասխան մարմինների ցանկերում փոփոխությունների և (կամ) լրացումների, ինչպես նաև ՀՀ տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխությունների և լրացումների կատարման» կարգը։
ՀՀ պետական բյուջեով հաստատված 1103 «Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 11002 և 11003 միջոցառումների գծով իրականացվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտությունը բացակայում է:

2. Տվյալ բնագավառում իրականացվող քաղաքականություն
Քաղաքաշինության և ճարտարապետության բնագավառում պետական քաղաքականության մշակում, իրականացում, համակարգում, պլանավորում, մոնիտորինգի, կապիտալ ծրագրերի կատարում:
3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:

4. Ակնկալվող արդյունքը
Կոմիտեի գործառույթների պատշաճ կատարման համար անհրաժեշտ տեխնիկական հագեցվածության ապահովում: Պետական կառավարման մարմնի բնականոն և պատշաճ գործունեության ապահովում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական բյուջեում ծախսերի և եկամուտների ավելացումներ չեն առաջանում:  
7. Կապը ռազմավարական փաստաթղթերի հետ
Նախագիծն անմիջական կապ չունի գործող ռազմավարական փաստաթղթերի հետ:

